
DOBA JE

a)	 dołhi	wotrězk	časa
b)	 časopis
c)	 delni	dźěl	nohi

Prawa	je	wotmołwa	a.
Doba je dlěši wotrězk časa. Kak dołhi je, njeje postajene. Lodowa doba móže wjacore 
lětdźesatki trać, hrajna doba na přikład w dźiwadle pak jenož něšto měsacow traje.

Takle móžeš tež prajić:
• 	časowy	wotrězk,	epocha,	faza,	sezona

Připódla prajene:
Starši	čitarjo	budu	so	zawěsće	hišće	na	mjeno	Serbskich	Nowin	za	čas	NDR	
dopominać:	Nowa	doba.	

Přikłady z rěčneho korpusa: 
Nó,	njewěmy,	bě	to	dźě	něhdźe	w	dobje,	hdyž	Słowjenjo	tule	so	dobywachu	 
na	Balkan.	(Měrćin	Nowak-Njechorński,	Mjez	Wardarom	a	Jadranom.	Budyšin	1970)
Za	lětušu	hrajnu	dobu	je	cyłkownje	23	premjerow,	z	toho	pjeć	serbskich,	
planowanych.	(Serbske	Nowiny	2009)
Tak	njeběše	Pawoł	přez	dobu	wójny	runje	wochudnił.	(Pawoł	Grojlich,	Lěta	ćmy	 
a	nadźije.	Budyšin	1989)


